
 

 

 

Aqqalu C. Jerimiassen UKA 2022/123 

Atassut 28. september 2022 

Uunga siunnersuut: Nuup kiisalu Qasigiannguit Aasiaallu pilersorneqarnerannut erngup 

nukinganik nukissiorfinnik taakkununngalu atatillugu atortunik sanaartornermut, 

aningaasalersuinermut ingerlatsinermullu killiliussatut atugassarititaasut pillugit Inatsisartut 

inatsisaata allanngortinneqarnissaa pillugu Inatsisartut inatsisaat. 

(Nunalerinermut, Imminut Pilersornermut, Nukissiutinut Avatangiisinullu Naalakkersuisoq) 

 

Nukissiuutit ataavartut nunatsinni ineriartortinneqartuarnissaat toqqammaviatigut 

tapersersortuartagassaavoq.  

Alloriaallu maanna tullinnguuttussaq tassaarpasilersimavoq, timitaliilluni suli inerisaanerunissaaq 

nukissiuutit ataavartut eqqarsaatingalugit. 

Atassummiillu iluarisimaarutissaavoq, erniatigut aarlerinaratarsinnaasumik avataaniit atorniarnissaq 

sallinngornagu, naalagaaffeqagiilli iluani aaqqiissutissamik nassaartoqarsimammat.  

Tamassumunnga eqqanaarutaammat, aarlerinanngitsumik aningaasalersuinissakkut alloriaatit 

tiguneqarsimasut.  

Utoqqarmiut kangerluarsunnguanni erngup nukiganik nukissiorfik immikkut tassani 

isiginiangassaqqippoq, ukiunimi qaninnerni Nuuk illoqarfittut inuttoriartupiloornerata malittaanik 

sarfap atorfissaqartinneqartup matussuserniarneratta ajornakusuulersinnaanera 

uaneralaarsuarmiilereermat. Tamassumallu sallertut isiginiarneqarnissaa Atassummiit 

pingaartuusinnaasututtaaq isigalugu. 

Nukissiuutit ataavartut ikummatissap eqqussorneqarneranut millisaatissatut aqqutissaapput 

pitsaanerpaat. Taamaakkaluartorli, suli illuni kiassarnikkut ikummatissamik ingerlateqartumik 

kissarsuuteqarnissaq akilersinnaanerusuarsinnaarpoq. Ikummatissamik isumalluuteqarnitta 

minnerpaaffissaanut pisitsisinnaanissamik siunnerfeqassagutta, nukissiuutinik migutsitsinngitsunik 

pilersuinikkut akit pitsaanerusumik unammillersinnaasumillu inissikkiartuaarnissaat 

aqqutissapajaajujunnarsivoq. Taakkulu kaammattuutitut naalakkersuisumut apuukkumavagut 

Atassummiit. 

Taamatut oqaaseqarluta, siunnersuut Atassummiit akueraarput. 


